
ne. Seandai ne Allah coa temulok (ganas 
ne) pao manusia ngen de luyen pasti usak 
bah bumai yo. Tetapi Allah temuan 
kurnia (nelei) ngen kute alam. 

 

252. Do o adebah ayat-ayat Allah. Keme 
mbaco magea ko secao benea dan sebenea 
ne ko adebah dikup kundei nebai-nebai 
de nembo. 

 

 

JUZ III 

 

253. Rasul-rasul o keme melbiak pao ne 
kundei de luyen. Ntaai tobo o ade de 
Allah miling ( langsung) ngen si dan pao 
ne Allah maket derajat ne. Dan Keme 
melei magea Isa anok Maryam kedau-
kedau  Mu’jizat serto Keme kemuwet si 
ngen Ruh sucai.  Dan amen Allah 
kemlok, niscayo tun dau o coa sekunuak ( 
de teko) sesudo rasul-rasul o, sesudo teko 
ngen tobo o kedau-kedau mcem 
keterangan, tetapi tobo selisiak, mako 
ade ntaai tobo o de be imen ne dan ade 
kulo ntaai tobo o de kapia. Sekiro ne 
Allah kemlok, tobo pasti coa sekunuak. 
Tetapi Allah menea jano de kenlok Ne.  

 

254. Oi tun-tun be imen, blanjo bah (neak 
dalen Allah) pao kundei jerkai de bi nelei 
Keme ngen udi seati ne teko bilai neak 
ipe pado bilai o cigai ade juwoa belai igai 
dan cigai ade igai kuat de akrab dan ciagai 
ade igai syafa’at.  Dan tun-tun kapia o bah 
tun-tun de zalim. 

 

255. Allah, coa ade Tuhan (de berhak 
senmbeak) seluyen kundei Si de idup, 
kekea, terus menerus murus (makhluk 
Ne); Coa stekuk dan coa tidua. Si 

temwan jano de ade neak lenget ngen 
neak bumai. Coa de dapet melei petulung 
neak iding Allah amen coa ngen izin Ne. 
Allah namen jano de neak adep tobo o 
dan neak belakang ne, dan tobo o coa 
namen ja-jano tetang ilmau Allah kecuali 
jano de kenlok Ne. Luwas kersai Allah 
melikup lenget dan bumai. Dan Allah coa 
meding be et memeliaro keduwai ne, dan 
Allah Maho Lekat, Maho Lai. 

 

256. Coa de pakso utuk masuk agamo Islam; 
sebenea ne be teang dalen de benea 
kundei dalen de seset. Kerno o api bae 
ikar ngen Taghut dan be imen ngen 
Allah, mako sebenea ne si bi bepegong 
ngen peket tilai de sanget it de coa bakea 
putus. Dan Allah Maho Meniuk, Maho 
namen. 

 

257. Allah Pelindung tun-tun be imen; Si 
kemluwea tobo o kundei penan bekelem 
(kapia) moi penan becayo (Imen). Dan 
tun-tun de kapia, pelindung-pelindung ne 
adebah syetan, de kemluwei tobo o 
kundei penan teang moi penan bekelem 
(kapia). Tobo o adebah penunggau 
nerako; tobo kekea neak lem ne. 

 

258. Jano udi coa kemliak tun de dembat 
Ibrahim tetang Tuhan ne (Allah) kerno 
Allah bi melei ngen tun o kutai. Sewaktau 
Ibrahim madeak; ”Tuhan ku adeh de 
mengidup dan de meluak matei”, Tun o 
madeak; ” Uku dapet mengidup dan 
meluak matei”,  Ibrahim madeak;” 
Sebenea ne Allah temimboa matai bilai 
kundei Timur, mako cubo bah ko 
temimboa kundei Barat”, mako heran dan 
tediyem bah tun kapia o; Dan allah coa 
melei petunjuk magea tun-tun zalim. 

 

259. Atau jano udi coa kemliak tun de melitas 
de negerai de kandang ne bi ubuak 
temutup atep ne. Si madeak :” Indoro 

Allah midup igai negerai yo sesudo si 
ajua?”. Mako allah meluak  tun o matei 
selamo sotos taun, sudo o midup ne igai. 
Allah betanye:”Kedau kean ko tinggea 
pio?”, Si jemawab:”Uku tingea pio bi de 
bilai atau detengeak bilai”. Allah 
madeak:”Sebenea ne ko bi tinggea piuo 
selamo sotos taun; keliak bah kembuk 
ngen biyoa nu ati  de bubeak ne; dan 
keliak bah keldai nu bi jijai telan; Keme 
bakea menea ko sebagai tando kuaso 
Keme utuk  manusia; dan keliak  bah 
telan-telan keledai o, sudo o Keme 
semusun ne igai, sudo o Keme malut ne 
ngen daging”. Mako tatkalo bi nyato ngen 
si (indoro Allah midup de bi matei) si 
pun madeak:”Uku yakin bahaso Allah 
Maho Kuaso teadep jano bae. 

 

260. Dan kinget bah sewaktau Ibrahim 
madeak:”Oi Tuhan Ku, keten bah ngen 
uku indoro Ko midup tun matei”. Allah 
madeak:”Jano ko ati yakin?”. Ibrahim 
jemawab:”Uku bi yakin, tetapi supayo 
atei ku tetep matep (ngen imen ku)”. 
Allah madeak:”(Amen awei o) kemok bah 
pat likup burung, sudo cencong bah koi 
nu kute ne (Allah madeak):”mako kepek 
bah neak das tip-tip do tebo  dagiak 
kundei   pagiak-pagiak o, sudo kedeu bah 
si, niscayo si segero teko magea ko”. Dan 
amen udi lok namen bahwa Allah Maho 
Gageak, Maho Bijaksano. 

 

261. Inde (nafkah de kenluwea) tun-tun de 
menafkah  harto ne neak dalen Allah 
adebah serai ngen desoa semlan de 
temimboa tujuak dan, pado tip tip dan : 
ade sotos soa. Allah melipet gando upeak 
bagi api bea de kenlok Ne. Dan allah 
Maho luwas pelei ne, Maho namen. 

262. Tun-tun de menafkah harto ne neak dalen 
Allah, sudo o tobo o coa miing de bi nelei 
ne o ngen bogao madeak pelei ne o dan 
coa megis atei tun de temimo, mako tobo 
o dapet pahalo kundei Tuhan ne. Coa 
perlu kuatir tehadep tobo o dan  tobo o 
coa kulo meding atei sedih. 

 

263. Kecek de baik dan melei m’af lebiak baik 
kundei sedekeak de niing ngen megis 
atei. Allah Maho Kayo, Maho Penyatun. 

 

264. Oi tun-tun be imen, mbeak bah udi 
melnyep (pahalo) sedekeak udi ngen 
bogoa madeak ne dan megis atei 
(perasaan tun de temimo), awei tun de 
menafkah harto ne kerno ria magea 
manusio dan coa be imen ngen Allah dan 
bilai kiamat. Mako inde tun o awei butau 
licin neak das ne ade pitok, sudo o butau 
o tinggang ujen dees, mako ijai bah si 
bersih (cigai ade pitok). Tobo o coa 
bekuaso teadep jano bae tetang jano de 
nea ne; dan Allah coa melei petunjuk 
magea tun-tun kapia.  

 

265. Dan inde tun-tun de gemuno harto ne 
kerno mesoa keredaan Allah dan utuk 
temguak jiwo ne, awei do kebun teltok 
neak taneak daet seniram ujen dees, 
mako kebun o masea buak-buak duwai 
kilai lipet. Amen ujen dees coa semiram 
ne, mako ujen gerimis pun ijai kulo. Dan 
Allah Maho kemliak jano de nea udi. 

 

266. Jano ade dikup tun ntaai udi de lok 
temwan kebun kermo ngen anggur de 
mengalua neak beak ne metang aai-
metang aai; neak lem kebun o si temwan 
kute mcem buak, sudo o teko bah maso 
tuwai pado tuno o, padohal si temwan 
anok gi masiak titik-titik, mako kebun o 
tenyup angin dees mengandung opoi, 

mako tunun bah (kebun o). Awei o bah 
Allah tem ang ayat-ayat Ne magea udi 
supayo udi meker ne. 

 

267. Oi tun-tun be imen, guno bah (neak 
dalen Allah) pao kundei hasil usaho udi 
de baik-baik ne dan pao kundei jano de 
Keme kemluwea kundei bumai utuk udi. 
Dan mbeak bah udi miliak de kidek-
kidek, sudo o udi menafkah ne, padohal 
udi dewek coa lok mok ne, kecuali samo 
mejem. Dan mane udi lok namen bahwa 
Allah Maho Kayo, Maho tepujai. 

 

268. Syetan bejanjai (semaben udi) ngen idup 
miskin dan meluak udi menea kerjo kidek 
(kisit) padohal Allah jemanjai utuk nu 
apun kundei Ne dan pelei. Dan Allah 
Maho luwas pelei Ne, Maho namen. 

 

269. Allah melei al-Hikmah (paham de luwas 
tetang Al-qur’an dan As-sunnah) magea 
api bae de kenlok Ne. Dan api bae de 
nelei al-Himah o, Si sebenea ne be nelei 
kurnia de dau ne. Dan hanyo tun-tun de 
ade akea bah de dapet mok pelajaran 
(kundei firman Allah). 

 

270. Jano bae de udi menafkah atawa jano bae 
de udi benazar, mako sebenea ne Allah 
namen. Dan tun-tun de zalim, coa geak 
dikup bakea tukang temulung ne.    

 

271. Amen udi kemten sedekeak udi, mako do 
o padek. Dan amen udi munyin ne sudo o 
udi melei ngen tun-tun miskin, do o de 
lebiak baik ne bagi udi. Dan Allah bakea 
mapus pao doso-doso udi. Dan Allah 
namen jano bae kenrejo udi. 

 

272. Coa si kewajiban nu menea tobo o dapet 
petunjuk, Tetapi Allah bah de melei 
petunjuk magea api de kenlok Ne. Dan 

jano bae harto udi de baik ne udi  
menafkah  (neak dalen  Allah), mako 
pahalo ne untuk udi dewek. Dan mbeak 
bah udi menafkah do barang kecuali 
kerno mesoa keredaan Allah. Dan jano 
bae harto de baik de udi menafkah ne, 
niscayo udi bakea nelei pahalo de cukup, 
dan udi coa bakea teaniayo (nerugai) geak 
didik. 

 

273. (Kelei bah nafkah) magea tun-tun faqir de 
tepeket (kerno jihad) neak dalen Allah. 
Tobo o coa nam beusaho neak muko 
bumai yo, tun-tun de coa namen sako 
tobo o tun-tun kayo kerno meliaro dirai 
ne ngen bekinoi-kinoi. Udi nmen tobo o 
ngen kemliak sipet-sipet ne, tobo o coa 
bekinoi ngen tun-tun cao mdesok. Dan 
jano bae harto de baik, udi menafkah ne 
(neak dalen Allah), mako sebenea ne 
Allah Maho namen. 

 

274. Tun-tun de menafkah harto ne kelmen 
atau kebilai secao nyaunyin dan teteang, 
mako tobo o dapet pahalo kundei Tuhan 
ne, tobo o coa meding asai saben, dan coa 
kulo meding asai  sedih. 

 

 

275. Tun-tun de mbuk (mok) riba, coa dapet 
teje kecuali awei teje ne tun nasuk syetan 
kerno (tenken) penyakit gilo. Keadaan 
tobo o awei o, adebah kerno tobo o 
madeak ( bependapet), sebenea ne juwoa 
belai o samo ngen riba, padohal allah bi 
malal juwoa belai dan bi maram riba. 
Tun-tun bi sapei ngen si  tegeak kundei 
Tuhan ne, sudo si bedan (kundei mok 
riba), mako bagi ne jano de bi nemok ne 
bel o (ayok teko periteak temgeak); dan 
urusan ne (tesereak) magea Allah. Tun de 
mindo igai mok riba, mako tun o adebah 
penunggau-penunggau nerako; tobo o 
kekea neak lem ne. 

276. Allah mapun riba dan semubur sedekeak, 

dan Allah coa suko ngen tip tun de tep 
neak lem keadaan kapia, dan selalu 
menea doso. 

 

277. Sebenea ne tun-tun de beimen, menea 
kerjo baik, temgok semyang dan 
kemluwea jekat, tobo yo dapet pahalo 
kundei Tuhan ne. Tobo yo coa meding 
asai saben dan coa kulo meding atei 
sedih. 

 

278. Oi tun-tun beimen, betaqwa bah magea 
Allah dan tinggea bah tieak-tieak riba (de 
ati nungut) amen udi benea-benea tun 
beimen. 

 

279. Mako amen udi coa kemerjo (teminggea 
tieak riba o), mako amen udi lok namen 
bahwa Allah ngen rasul Ne bakea merang 
udi, dan amen udi betubat (kundei mok 
riba), mako udi dapt pokok (pelbei) harto 
udi, udi coa menganiayo dan coa kulo 
teaniayao. 

 

280. Dan amen (tun butang o) lem keadaan 
saro, mako kelei bah bandua sapei si ade 
lapang. Dan sendekeak (pao atau kute 
piutang) o, adebah lebiak baik bagi udi 
amen udi lok namen. 

 

281. Dan peliaro bah diria udi kundei (azab 
pado) bilai  neak ipe pado bilai o kute udi 
nelek magea Allah. Sudo o masing-
masing dirai nelei bales de sempurno 
sesuwoi ngen jano de bi nea ne dan tobo 
coa teaniayo geak didik (nerugai). 

 

282. Oi tun-tun beimen, amen udi made 
juwoa belai, utang piutang, atau siwo 
menyiwo dan sebagai ne coa secao 
langsung utuk waktau de tentep, mako 
supayo temulis ne (cematet). Dan supayo 
tukang tulis ntaai udi temulis ne secao 

benea. Dan mbeak bah tukang tulis o coa 
lok temulis  awei ipe de bi najea Allah, 
mako supayo si temulis, dan supayo de 
butang o sembut (jano de bakea tenulis 
o), dan supayo si betaqwa magea Allah 
Tuhan ne, dan mbeak bah si kemuang 
agok didik kundei utang o. Amen de 
butang o tun de lemuak akea ne atau 
lemuak keadan ne atau si dewek coa 
mampu sembut ne, mako supayo walai 
ne sembut ne secao jujur. Dan kade bah 
duwai saksai semanei. Amen coa ade 
duwai semanei, mako buliak dikup 
semanei dan duwai selawei saksai de 
pecayo udi, supayo amen ade dikup de 
lupo ne, mako dikup igai minget ne. 
Mbeak bah saksai-saksai o coa lok melei 
keterangan amen tobo ndeu; dan mbeak 
bah udi jemau temulis utang o, kunyau 
titik madeak igai lai sapei batas waktau 
mbayar ne. De awei o, lebiak adea neak 
adep Allah dan lebiak dapet kemwet 
saksai dan lebiak paok kundei coa 
temimboa keraguan udi, (tulis bah utang 
piutang o), kecuali amen uleak udi o 
berupo dagang secao tunai de kenrejo udi 
ntaai udi, mako coa bedoso udi (amen) 
udi coa temulis ne. Dan kade bah saksai 
amen udi made juwoa belai; dan mbeak 
bah penulis ne dan saksai saling saro 
menyaro. Amen udi menea awei o, mako 
sebenea ne uleak o adebah do doso bagi 
udi. Dan betaqwa bah magea Allah; Allah 
majea udi; dan Allah Maho nemen segalo 
jano bae.   

283. Jika kamu dalam perjalanan (dan 
bermu'amalah tidak secara tunai) sedang 
kamu tidak memperoleh seorang penulis, 
maka hendaklah ada barang tanggungan 
yang dipegang (oleh yang berpiutang), 
akan tetapi jika sebagian kamu 
mempercayai sebagian yang lain, Maka 
hendaklah yang dipercayai itu 
menunaikan amanatnya (hutangnya) dan 
hendak-lah ia bertakwa kepada Allah 

Tuhannya; dan janganlah kamu (para 
saksi) menyembunyikan per-saksian. dan 
Barangsiapa yang me-nyembunyikannya, 
maka sesungguh- nya ia adalah orang yang 
berdosa hatinya; dan Allah Maha me- 
ngetahui apa yang kamu kerjakan. 

 

284. Kepunyaan Allah-lah segala apa yang ada 
di langit dan apa yang ada di bumi. dan 
jika kamu melahirkan apa yang ada di 
dalam hatimu atau kamu 
menyembunyikan, niscaya Allah akan 
membuat perhitungan dengan kamu 
tentang perbuatanmu itu. Maka Allah 
mengampuni siapa yang dikehandaki-Nya 
dan menyiksa siapa yang dikehendaki-
Nya; dan Allah Maha Kuasa atas segala 
sesuatu. 

285. Rasul telah beriman kepada Al Quran 
yang diturunkan kepadanya dari 
Tuhannya, demikian pula orang -orang 
yang beriman. semuanya beriman kepada 
Allah, malaikat-malaikat-Nya, kitab-
kitab-Nya dan rasul-rasul-Nya. (mereka 
mengatak-an): "Kami tidak mem-beda-
bedakan antara seseorangpun (dengan 
yang lain) dari rasul-rasul-Nya", dan 
mereka mengatakan: "Kami dengar dan 
Kami taat." (mereka berdoa): 
"Ampunilah Kami Ya Tuhan Kami dan 
kepada Engkaulah tempat kembali." 

 

286. Allah tidak membebani sese-orang 
melainkan sesuai dengan ke-
sanggupannya. ia mendapat pahala (dari 
kebajikan) yang diusahakannya dan ia 
mendapat siksa (dari kejahat-an) yang 
dikerjakannya. (mereka berdoa): "Ya 
Tuhan Kami, jangan-lah Engkau hukum 
Kami jika Kami lupa atau Kami tersalah. 
Ya Tuhan Kami, janganlah Engkau 
bebankan kepada Kami beban yang berat 
sebagaimana Engkau beban-kan kepada 
orang-orang sebelum kami. Ya Tuhan 

Kami, janganlah Engkau pikulkan kepada 
Kami apa yang tak sanggup Kami 
memikulnya. beri ma'aflah kami; 
ampunilah kami; dan rahmatilah kami. 
Engkaulah penolong Kami, Maka 
tolonglah Kami terhadap kaum yang 
kafir." 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


